
Mar de Antela. Educando doutra maneira

Lucia Parente Romero e Horacio Gonzalez Diéguez*

Mar de Antela é un traballo de Aprendizaxe Baseada en Proxectos feito no IES Lagoa de Antela (Xinzo de Limia)
durante o curso 2022-2023. O seu obxectivo foi achegar a importancia da fauna marifia ao alumnado de 1° da ESO,
dun xeito significativo e participativo. Durante un curso, as materias de Plastica, Tecnoloxia e Bioloxia colaboraron
para que a rapazada cofiecera a fauna marifia galega, descubrise diferentes técnicas de fabricacion, fora quen de
crear modelos da fauna galega en 3D e construise esculturas a escala real que hoxe recrean un museo de historia

natural no corredor do centro.

Proceso de desefio e creacion dos modelos de cartén a partir de modelos feitos en barro - Horacio Gonzdlez

O curriculo educativo actual establece que o alumnado
debera cofiecer e estudar as especies e 0s ecosistemas
mais comuns da contorna. Tamén fai alusién, nalgins
dos criterios de avaliacion, & necesidade de identifi-
car e analizar ecosistemas e especies galegas. Porén,
unha meirande parte dos libros de texto amosa unha
realidade moi diferente, xa que fan uso de especies e
ecosistemas exoticos para explicar unha gran parte dos
contidos. No eido marifio ainda é mais notable: mares
tropicais, arrecifes de coral de mil cores, peixes en acua-
rios, e un sen fin de imaxes que os afastan da realidade
galega. Namentres o alumnado da costa poderia iden-
tificar sen problemas numerosas especies de peixes ou
incluso cetaceos, no interior ourensan, esa realidade fica
moi afastada do seu dia a dia e do seu interese. Moito
deste estudantado non sabera de que estas a falar se
escoita a palabra arroaz.

O sistema educativo galego, como moitos outros, esta
estruturado en base ao vello sistema de impartir conti-
dos -demasiados- para que o alumnado poida memori-

zalos e finalmente envorcalos nun folio. Na maior parte
das ocasions, este tipo de ensino non permite acadar
unha aprendizaxe significativa, é dicir, a rapazada me-

Tratamento visual da fauna mariia en libros de texto de 1°
da ESO - Horacio Gonzdlez

moriza moito, pero interioriza mais ben pouco. Pola
contra, a metodoloxia de traballo por proxectos ofrece
a oportunidade de afondar nos contidos e relacionar
varias materias, permite traballar en base a un obxecti-
vo motivador e fai participe o alumnado da sta propia
aprendizaxe.

O proxecto Mar de Antela: achegar a fauna marina
ao alumnado ourensan

O proxecto Mar de Antela puxo en relacién as materias
de Educacién Plastica Visual e Audiovisual, Tecnoloxia
e Dixitalizacion e Bioloxia e Xeoloxia coa intencién de
transformar un espazo desaproveitado e esquecido do
noso centro educativo: o corredor que da acceso as aulas
de 1° da ESO. O alumnado comezou realizando un estu-
do deste espazo, medindoo e aprendendo a representa-
lo en planta e en alzado. Despois, cada un dos rapaces e
rapazas realizou unha proposta do que lle gustaria facer
para decoralo, partindo da pauta de elaborar propostas
escultéricas colgantes que tiveran algunha relacion coa
bioloxia. Entre as multiples propostas que sairon deste
primeiro traballo, moitas facian referencia as salas dos
museos de historia natural onde maquetas ou esquele-
tos de animais marifios estdn penduradas do teito, nos
que a fauna marifa é a tematica mais recorrente.

Paralelamente, desde a materia de Bioloxia e Xeoloxia

desenvolveuse o traballo de dar a cofiecer a fauna ma-
rifia galega, co foco nas caracteristicas dos vertebrados,

peixes, réptiles, aves e mamiferos, na primeira parte
do curso. Como remate deste proceso, ao principio da
segunda avaliacién, organizouse unha xornada de obra-
doiros coa Coordinadora para o Estudo dos Mamiferos
Marifios (CEMMA), que se desprazou ata Xinzo de Li-
mia con numerosas mostras de cetaceos e material de
rescate que empregan nos varados. O alumnado ficou
abraiado de poder tocar un dente de cachalote, unha
barba de balea, ou de realizar un simulacro dun varado
dun golfifio na praia. Desta maneira foise achegando ao
alumnado a importancia e variedade das especies ma-
rifias, dun xeito ludico e participativo. Por outra banda,
desde outras materias alleas ao proxecto, como o de-
partamento de lingua galega, achegaronse a tematica
con diferentes actividades sobre |éxico marifio.

"A metodoloxia de traballo por
proxectos ofrece a oportunidade
de afondar nos contidos e fai
participe o alumnado da sua
propia aprendizaxe”

Unha vez definida a temdtica do proxecto, o departa-
mento de Bioloxia fixo unha selecciéon de trece especies
galegas das que o alumnado procurou imaxes e videos
a través da rede para tomar como referencia a hora

Modelo de cartén dunha tonifia, un golfifio e unha candorca a escala natural pendurados do teito

de elaborar as esculturas colgantes: candorca (Orcinus
orca), golfifio comun (Delphinus delphis), tonifia (Phocae-
na phocaena), peixe laa (Mola mola), muxo (Mugil cepha-
lus), rodaballo (Scophthalmus maxima), tartaruga de coiro
(Dermochelys coriacea), tartaruga comun (Caretta caretta),
marraxo azul (Isurus oxyrinchus), quenlla (Prionace glau-

do corredor do IES Lagoa de Antela - Horacio Gonzdlez

ca), patarroxa (Scyliorhinus stellaris), ouxa (Dasyatis pasti-
naca) e raia (Raja undulata). Asi, a comezos de marzo, ini-
ciouse o proceso de elaboraciéon dos modelos en cartéon
de exemplares a escala natural, de cada unha das espe-
cies escollidas; traballo no que se implicaron as materias
de Plastica e Tecnoloxia.

Montaxe e instalacién dos modelos de cartén pendurados do teito do corredor do centro - Horacio Gonzdlez

O proceso técnico

O sistema de construcion empregado para elaborar ditos
modelos de cartdn baseouse nas técnicas de fabricacién
por acumulacion de planos paralelos, unha estratexia
para reproducir volumes utilizada tanto na impresién 3D
como nas cortadoras laser. Os fundamentos desta técni-
ca son sinxelos, tratase de descompofier o volume que
se desexa reproducir nunha serie de cortes transversais
ou toros, que se van facendo a intervalos regulares se-
guindo unha direcciéon determinada.

Os exemplares das especies escollidas para o proxecto
modelaronse en barro, técnica que podia dominar un
alumnado de entre 12 e 13 anos, e dixitalizaronse a pos-
teriori cun escaner 3D. O proceso de calcado dos planos,
o corte e encolado das pezas de cartén e a montaxe pro-
visional de cada un dos modelos fixose nun traballo en
cadea, en grupos de 4 ou 5 rapaces e rapazas, que rea-
lizaban cada unha das distintas tarefas e ian rotandose
ao longo do proceso. Para a construcién das esculturas
contamos coa inestimable axuda da empresa Estuches y
embalajes Ourense e co apoio do Concello de Xinzo de Li-
mia para a instalacién definitiva das esculturas de cartén
penduradas do teito do corredor.

Outra educacion é posible

Para desenvolver axeitadamente unha metodoloxia de
aprendizaxe baseada en proxectos non serve calque-
ra proposta de traballo. E habitual que o alumnado da
ESO entregue pequenas maquetas e traballos manuais
en materias como Bioloxia ou Ciencias Naturais, pero
lamentablemente son actividades desefiadas e avalia-
das por profesorado que nada sabe das técnicas grafi-

Modelos de carton que recrean un museo de historia natu-
ral no corredor do IES Lagoa de Antela - Horacio Gonzdlez

co-plasticas nin da expresion artistica e, en demasiadas
ocasiéns, acaban converténdose en repositorios de cou-
sas copiadas de Internet, elaboradas polas familias do
alumnado, con materiais pouco sustentables.

Dous eixos deben articular as propostas de aprendizaxe
baseado en proxectos: que sexan propostas que supo-
flan un desafio e que produzan un resultado singular.
A clave desta metodoloxia non é tanto cambiar unha
aprendizaxe fundamentalmente teérica e abstracta por
unha practica e significativa, senén transformar o motor
da aprendizaxe. Nunha clase convencional é o profeso-
rado ou, no seu defecto, o libro quen determina o que
debe aprender o alumnado en cada momento. Na me-
todoloxia que propofiemos, son os desafios que supén
resolver un determinado reto os que impelen ao alumna-
do a aprender e determinan os cofiecementos, teéricos e
practicos, que é necesario despregar en cada momento.

O alumnado non debe estar capacitado para levar a
cabo a proposta de traballo ao inicio do proceso, por-
gue do que se trata é de que sexa a propia proposta a
que obrigue a investigar, aprender e adquirir novas ca-
pacidades. A aprendizaxe baseada en proxectos funcio-
na mellor canto mais desafiante resulte a proposta de
partida, o que implica un enorme grao de compromiso e
motivacién por parte do alumnado e o profesorado. De
ai aimportancia dos resultados, xa que non sé debemos
asegurarnos de que o alumnado vai chegar a bo porto,
senén que debemos elaborar unha proposta singular e
atractiva, que mereza a pena; da que, como comunidade
educativa, poidamos sentirnos orgullosas.

A capacidade da arte para crear obxectos e experien-
cias singulares, a través de recursos expresivos e esté-
ticos, resulta fundamental a hora e concibir este tipo de
proxectos que, necesariamente, deben deixar unha pe-
gada nos centros educativos e transformar os espazos
que os albergan, de xeito que nunca volvamos a velos
coa mesma mirada. Pero, ademais, resulta fundamental
abrazar un pensamento ecol6xico ligado ao decrecemen-
to; facer menos e mellor. Abandonar a léxica das multi-
ples actividades pequenas, dos obxectos decorativos e
das maquetas, das celebraciéns diarias e as conmemo-
raciéons fugaces, para poder desenvolver propostas en
profundidade que se leven a cabo ao longo de todo un
curso e poidan perdurar. Apostar polos procesos lentos
e reflexivos, fronte ao consumo rapido de usar e tirar.

A importancia deste proxecto radica en exemplificar que
outra educacion é posible. Para este tipo de iniciativas é
indispensable a colaboracién entre departamentos e en-
tidades externas, pero unha vez se consegue, os resulta-
dos poden ser extraordinarios. Achegar a fauna marifia
ao interior ourensan desta maneira fai que a rapazada
cofieza, aprecie e, como fin ultimo, axude a conservar o
noso patrimonio.

Notas

Album de imaxes do proxecto <«
Video reportaxe do proxecto en Tele Mifio <«

*Lucia Parente Romero. Profesora de Bioloxia e Xeoloxia e
socia de ADEGA.

*Horacio Gonzélez Diéguez. Profesor de Educacién Plastica e
Tecnoloxia.


https://www.flickr.com/photos/horaciogd/albums/72177720307984276/
https://www.youtube.com/watch?v=wqqTT1hKr3Q

